
祭屈原文
维基文库 � 免费全文 � CC BY-SA 4.0

←

宋孝武宣貴妃誄

祭屈原文

作者：顏延之　劉宋

祭顏光祿文

本作品收錄於《六朝文絜》

《文選》卷60

　　惟有宋五年月日，湘州刺史吳郡張邵，恭承帝命，建旟舊楚。訪懷沙之淵，得捐珮

之浦。弭節羅潭，艤舟汨渚。乃遣戶曹掾某，敬祭故楚三閭大夫屈君之靈：

蘭薰而摧，玉縝則折。物忌堅芳，人諱明潔。

曰若先生，逢辰之缺。溫風怠時，飛霜急節。

嬴芈遘紛，昭懷不端；謀折儀尚，貞蔑椒蘭。

身絕郢闕，迹遍湘干。比物荃蓀，連類龍鸞。

聲溢金石，志華日月。如彼樹芳，實穎實發。

望汨心欷，瞻羅思越。藉用可塵，昭忠難闕。

此作品在全世界都属于公有领域，因为作者逝世已经超过100年，且作品于1931年1月1日

之前出版。

